
Rreth Ansig

Market-share

Shoqeria për vitin 2016 rezultoi 
me një market share për produktin 
motorrik, në masën 7,39%
dhe 6,08% në totalin e tregut të 
sigurimeve për primet e 
shkruara bruto.

 

 

 

 

 
 

 

 

 
 

 

  
 

 

 

 
  

 

 

 

 
 

6.08%
të tregut të sigurimeve të Jo-Jetës  
(Dhjetor 31, 2016)

Kontrata në vitin 2016
(Dhjetor 31, 2016)

Zyra në të gjithë Shqipërinë
(Dhjetor 31, 2016)

 

 

  

  
 

Ansig ushtron akitivitetin 
e saj në fushën e 
sigurimeve të Jo-Jetës 
në Shqipëri, prej një 
periudhë gati pesë vjeçare 53,842

40+

Partnerët risigurues të Ansig për pronën janë:
SCOR GLOBAL P&C DEUTSCHLAND, VIG Re, 
Europa Re, Polish Re, për TPL partneri ynë
risigurues është: SCOR GLOBAL P&C 
DEUTSCHLAND dhe partnerët tanë risigurues
për produktin Karton Jeshil janë: General 
Insurance Corporation of India; Trust Re 
Cyprys Branch, Aspen, Helvetia, R+versicherung 
AG, Hannover Re, Amlin Ag Zurich Branch, 
Liberty. 

PartnerëtProdukte të reja
Shoqëria në Shtator të vitit 2016 
mori miratimin për shitjen e një 
produkti të ri për shoqërinë atë të 
Kartonit Jeshil dhe për periudhën 
Shator – Dhjetor 2016 zë 1.76% të 
gjithë tregut të produktit në vënd.

Shtrirja Gjeografike

TiranëDurrës

Elbasan

BeratFier Korçë

Ersekë

Sarandë

Lezhë

Kukës

Peqin

Zyra
Degë

Ansig ofron shërbime nëpërmjet 9 degëve të saj, 
me infrastrukturë të standardizuar, dhe 119 punonjësve

Misioni

i shoqërisë është shërbimi cilësor 
për individë dhe biznese për klasat 
e sigurimit të Jo-Jetës, ku shoqëria 
ushtron veprimtarinë, në funksion 
të plotësimit të kërkesave të 
konsumatorëve

Vizioni  

 

 

 
 

 

  
 

 

 

 
  

 

 

 

 
 

 

 

 

  

  
 

Ansig është licencuar prej Autoritetit të Mbikëqyrjes Financiare, me 
Licencën Nr.12, Datë 22.06.2012. 
Pavarësisht se Ansig është shoqëria më e re në tregun shqiptar të 
sigurimeve, ajo ka një personel drejtues dhe teknik me mbi dy 
dekada eksperiencë në sigurime, si brenda vendit ashtu dhe në 
rajon. Ansig pozicionohet si një shoqëri që ofron të gjithë gamën e 
produkteve të Jo-Jetës në treg, duke qenë e orientuar tek shërbimi 
ndaj konsumatorit dhe përmbushja e nevojave të tij me sa më pak 
kosto për konsumatorin, duke krijuar njëherësh ambient profesional 
shërbimi dhe marrëdhënie besimi me klientët.

Objektivat

Shoqëria ka për objektiv afatmesëm 
ruajtjen e një ritmi rritjeje jo më të 
ulët sesa rritja mesatare e tregut, 
por me fokus penetrimin në linjat 
ekszistuese, ku pozicioni i shoqërisë 
nuk është ende i konsoliduar, 
sidomos në sigurimet vullnetare. 
Ndërsa objektivi afatgjatë orientohet 
drejt një rritjeje dinamike, por të 
kontrolluar, duke patur në vëmendje 
arritjen e fitueshmërisë në raport me 
cilësinë e rrezikut.

Në periudhë afatshkurtër, shoqëria 
ka për objektiv ngritjen e imazhit të 
Ansig si një shoqëri me integritet, 
me fokusin tek klientët dhe që i 
trajton me ndershmëri ata.
 

ynë është të jemi lider në çdo 
aspekt të standardeve në tregun 
e sigurimeve në Shqipëri, duke 
synuar një shërbim unik e cilësor 
ndaj konsumatorit. Konsumatorët 
konsiderohen partnerët tanë. Atyre 
u ofrohen vetëm produkte që i 
shërbejnë nevojave dhe objektivave 
të tyre.

Vlerat
Ansig udhëhiqet nga ndershmëria, 
integriteti dhe transparenca në një 
treg me konkurrencë të fortë. 
Ndershmëria dhe konsistenca ndaj 
klientëve tanë është polica më e 
mirë e sigurimit për shoqërinë. 
Shoqëria gjithmonë do t’i asistojë 
klientët në nevojat që kanë për 
sigurim dhe nuk do të shesë 
produkte, të cilat nuk i shërbejnë 
atyre. Përkushtimi ndaj personelit. 
Përzgjedhja me kujdes e punonjësve 
me përvojë e të talentuar është 
baza e strategjisë së shoqërisë. 
Trajnimet e vazhdueshme dhe nxitja 
për rritje profesionale e individuale 
do të jenë në fokus të përhershëm. 

Ansig e ka shtrirë aktivitetin në të gjithë territorin e vendit, me një 
portofol shumë të pasur të sigurimeve, duke ofruar shërbime 
nëpërmjet 9 degëve, me infrastrukturë të standardizuar, dhe 119 
punonjësve, me përvojë në tregun e sigurimeve, në financë, marrje 
në sigurim, aktuaristikë, inxhinieri, trajtim të dëmeve, teknologji 
informacioni, marketing, si dhe çështje ligjore. Ansig, gjithashtu, 
ofron shërbime nëpërmjet një rrjeti të gjerë agjentësh të licencuar, 
si dhe duke vënë në dispozicion të klientëve sistemin online të shitjes 
dhe trajtimit të dëmeve. 

Strategji për arritjen 
e Objektivave 
Strategjia jonë për arritjen e 
objektivave do të përqendrohet në 
ndërtimin e marrëdhënieve të mira 
dhe reputacionit të fituar nëpërmjet 
shërbimit cilësor ndaj klientit, 
shpejtësisë dhe cilësisë në pagesën 
e dëmeve, duke ulur presionin e 
konkurrencës së ashpër ndaj çmimit, 
si dhe duke synuar përzgjedhjen e 
rreziqeve të mira, nëpërmjet 
avantazheve të krijuara në shërbim.

TREGUESIT KRYESORË FINANCIARË

Ansig në Tregun e Sigurimeve

Ecuria gjatë 2016

Ansig është shoqëria më e re në 
tregun e sigurimeve dhe për vitin 
2016 ka patur një rritje të volumit 
të primeve të shkruara bruto prej 
16%, krahasuar me vitin 2015. 

 

 

 

Volumi i primeve të shkruara bruto 
është rritur me 120 milionë lekë, 
duke arritur shifrën 875 milionë lekë.

Numri i kontratave të shoqërisë 
është rritur me 2.7% krahasuar 
me vitin 2015, thuajse në të njëjtat 
ritme të rritjes së tregut të sigurimit 
të Jo-Jetës.  

 

 
 

Ansig për vitin 2016 zotëron 6.08% 
të tregut të sigurimit të Jo-Jetës. 
Pesha në treg e shoqërisë është 
rritur me 5.2% krahasuar me vitin 
2015.

Ansig gjatë vitit 2016 ka paguar 
gjithsej 186 milionë lekë dëme 
ose 73.8% më shumë se gjatë 
vitit 2015. 

Numri i dëmeve të paguara në vitin 
2016 është rritur me 75 praktika 
dëmi ose me 7.5% krahasuar me 
vitin 2015.
 

 

 

 
 

 

  
 

 

Ansig për vitin 2016 ka një nivel të kapitalit 
prej 558.3 milionë lekë me një rritje prej 11% 
krahasuar me vitin 2015.

 

Niveli i kapitalit në vite 

 

 
  

 

 
 

 

 
 

 

 

 

  

  
 

Në vitin 2016 tregu i sigurimeve ka pasur një rritje prej 9.64% të volumit të primeve të shkruara bruto. 
Në vlerë absolute ky tregues është rritur me rreth 1.4 miliardë lekë, duke arritur në një total prej 15.5 miliardë 
lekë. 

Ndërsa volumi i primeve të shkruara bruto në veprimtarinë e Jo-Jetës kapi nivelin 14.4 miliardë lekë, duke 
shënuar një rritje në masën 10.25% krahasuar me vitin 2015.

Numri i kontratave në sigurimin e Jo-Jetës kapi shifrën 1milion duke shënuar një rritje në masën 2.97% 
krahasuar me vitin 2015. 

Gjatë vitit 2016, janë paguar gjithsej 4.2 miliardë lekë dëme ose 17.54% më shumë se gjatë vitit 2015.

Numri i dëmeve të paguara në vitin 2016 është rritur me 2,157 dhe arriti shifrën 31,415 nga të cilat 30,272 
dëme janë paguar nga shoqëritë e sigurimit të Jo-Jetës dhe 1,143 nga shoqëritë e sigurimit të Jetës.

16,00%

Tregu i sigurimeve

Kapitali

558.3
502.5

468.3

394.0
370.0

Kapitali në milionë Lekë

Viti 2012   Viti 2013  Viti 2014   Viti 2015   Viti 2016

Burimi: AMF

Mesazhi i Drejtorit të Përgjithshëm

 

 

 

 

 
 

 

 

 
 

 

  
 

 

 

 
  

 

 
 

 

 
 

 

 

 

  

  
 

“Ansig është një shoqëri që sillet në treg në mënyrë modeste, 
por që ofron shërbim cilësor dhe me mjaft Potencial zhvillimi.”
Shoqëria Ansig është prej 5 vjetësh në tregun e sigurimeve dhe vepron në të gjithë territorin e Republikës 
së Shqipërisë me një rrjet agjentësh dhe shitësish mjaft efektiv. Kjo ka bërë të mundur që pozicioni ynë në 
treg të jetë në rritje.

Nga ana tjetër, shoqëria ka synuar të jetë lider në shërbimin ndaj klientit, veçanërisht në shërbimin e 
trajtimit të dëmeve dhe përcaktimit të dëmshpërblimeve të drejta për përfituesit. 

Këto tipare kanë ndihmuar që pozicioni i shoqërisë në treg të konsolidohet, pavarësisht mjedisit 
jofavorizues në të cilën është zhvilluar veprimtaria e shoqërisë gjatë vitit 2016. Është i mirënjohur fakti që 
tregu i sigurimeve është treg mjaft konkurrues dhe me një bazë klientele ende të orientuar drejt 
produkteve të sigurimit të detyrueshëm. Gjithashtu, veprimtaria e sigurimeve, e cila ka mjaft ndërvarësi me 
veprimtarinë bankare, po përballet me një presion tkurrës. Ngërçi në kreditimin bankar ka ndikim të 
drejtpërdrejtë në biznesin me produktet vullnetare të sigurimeve, të lidhura me aktivitetin e kreditimit. 
Gjithashtu, reduktimi i normave të interesit në sektorin bankar në tërësi ka ulur të ardhurat nga investimet 
në banka dhe instrumenta financiarë, ndërkohë që janë rritur kostot e mbajtjes së llogarive bankare, 
si rrjedhojë e rritjes së komisioneve nga ana e bankave. 

Megjithatë, shoqëria ka vijuar të fokusohet në objektivin afatgjatë që është orientimi drejt një rritjeje 
dinamike, por të kontrolluar të shoqërisë, duke patur në vëmendje arritjen e fitueshmërisë në raport me 
cilësinë e rrezikut. Në asnjë rrethanë shoqëria nuk është prirur të ashpërsojë konkurrencën, duke përdorur 
mekanizmin e çmimit të shitjes së policave të sigurimit. Prandaj, mund të them se kemi arritur të jemi të 
suksesshëm që në një kombinim të tillë faktorësh jofavorizues gjatë vitit 2016 të sigurojmë rritje më të lartë 
sesa rritja mesatare e tregut të sigurimeve në vend.

Viti 2016 përbën një periudhë të rëndësishme për shoqërinë, si rrjedhojë e disa masave dhe vendimeve 
të marra nga organet drejtuese të saj për të përmirësuar dhe forcuar sistemin e administrimit të rrezikut 
dhe atë të kontrolleve të brendshme në shoqëri. Synimi është që rritja në biznes të balancohet dhe 
shoqërohet me zhvillimin në të njëjtin hap të strukturave të kontrollit, administrimit të rrezikut dhe 
teknologjisë së informacionit. 

Kjo do të sigurojë një rritje të ekuilibruar të shoqërisë, duke pasur në fokus jo vetëm rritjen e të ardhurave 
por edhe optimizimin e kostove.
Për vitin në vijim shoqëria ka në fokus përmirësimin e teknologjisë së shërbimit dhe komunikimit me klientët 
e saj, ashtu dhe klientët ekzistues. Nuk ka dyshim që klienti do të ndihet i sigurt me shoqërinë Ansig, jo 
vetëm nga produktet që blen por dhe shërbimi cilësor. Ne besojmë se investimet që po kryejmë sot në 
përmirësim shërbimi në të ardhmen do të shndërrohen në përfitime për të gjitha palët.

Ansig: Shoqëria që ka në fokus klientin

Faleminderit

Edlir RUKA
Drejtor i Pergjithshem

Struktura e pronësisë dhe struktura qeverisëse 

 

 

 

 

 
 

 

 

 
 

 

  
 

 

 

 
  

 

 
 

 

 
 

 

 

 

  

  
 

Ansig është licencuar prej Autoritetit të Mbikëqyrjes Financiare, për të operuar në fushën e sigurimeve të 
Jo-Jetës në Shqipëri. Ansig vepron në treg prej vitit 2012 dhe është shoqëri me kapital tërësisht privat 
vendas. Deri në vitin 2016 kjo shoqëri ka qenë në pronësi të një aksionari të vetëm, z.Piro Angjeli, i cili 
ushtron aktivitet në fusha të ndryshme të biznesit. Në muajin Shkurt 2016 struktura e pronësisë së 
shoqërisë ndryshoi në favor të rritjes së numrit të aksionarëve, duke kaluar nga 100% të aksioneve të 
zotëruara nga një person, në shoqëri me dy pronarë, individë me pjesëmarrje influencuese. Gjithsesi, 
shumica e aksioneve zotërohet përsëri nga një individ. Kështu, struktura e pronësisë në 31.12.2016 
përbëhet nga 90% të aksioneve të zotëruara nga z. Piro Angjeli, i cili mban pozicionin e Kryetarit të 
Këshillit Mbikëqyrës, dhe 10% të aksioneve të zotëruara nga aksionari i ri Z. Edlir Ruka, i cili mban dhe 
pozicionin e Drejtorit të Përgjithshëm të shoqërisë.
  
Të dy aksionarët formojnë Asamblenë e Përgjithshme, e cila mblidhet rregullisht për të marrë vendimet e 
nevojshme në përmbushje të kërkesave ligjore dhe rregullatore, si dhe Statutit të shoqërisë. Gjatë vitit 
2016 është mbledhur 9 herë për të miratuar sipas rendit të përcaktuar, ku përfshihet edhe vendimi për 
rritje të kapitalit dhe miratimit të anëtarëve të Këshillit Mbikëqyrës.  

Struktura e Pronësisë

Struktura Qeverisëse
Struktura qeverisëse e shoqërisë është e organizuar nga drejtimi me dy nivele, përkatësisht Këshill 
Mbikëqyrës dhe Bord, si dhe nga komitetet e Këshillit dhe komitete operacionale që janë të përfshirë 
në linjën e dytë dhe të tretë mbrojtëse të shoqërisë.

Këshili Mbikëqyrës

Këshilli Mbikëqyrës është organi më i lartë vendimmarrës i shoqërisë. Në bazë të Statutit të shoqërisë 
Këshilli Mbikëqyrës miraton politikat, strategjitë, objektivat dhe rregulloret e paraqitura nga Bordi i 
Drejtorëve; miraton strukturat përgjegjëse për vënien në jetë  të tyre; ngre sistemin e kontrolleve me 
anë të të cilave mbikëqyr përmbushjen e kërkesave të ligjore, rregullatore, politikave, strategjive etj., 
si dhe merr vendime të tjera të nevojshme për adminstrimin e shoqërisë.

Gjatë vitit 2016 Këshilli është mbledhur 6 herë për të miratuar sipas rendit rregullore dhe raporte të 
shoqërisë, si dhe për të analizuar veprimtarinë e saj apo për të marrë vendime të ndryshme. 

Anëtarët e Këshillit janë me mandat trevjeçar dhe në Shkurt të vitit 2016 Këshilli ka bërë ndryshimin 
e një anëtari, të Znj. Ludmilla Muçi me Znj. Ermira Shehi.

Më 31.12.2016 Këshilli Mbikëqyrës i Ansig përbëhet nga 5 (pesë) anëtarë, të cilët janë:

1. Piro  ANGJELI   Kryetar
2. Gjergji ANGJELI  Anëtar
3. Kostandin TRENDAFILI Anëtar
4. Altin  PASKO   Anëtar
5. Ermira SHEHI  Anëtar

Politikat e biznesit të shoqërisë menaxhohen nga Bordi i Drejtorëve, të cilët përfaqësojnë shoqërinë 
dhe ushtrojnë të gjitha kompetencat e shoqërisë të përcaktuara në këtë Statut dhe në ligj, por duke 
mos u kufizuar vetëm në to. 

Bordi propozon për miratim pranë Këshillit Mbikëqyrës politika, strategji, objektiva dhe rregullore 
për përmbushjen e kërkesave ligjore dhe fiskale, si dhe merr vendime të tjera të nevojshme për 
adminstrimin e shoqërisë.

Bordi i Drejtorëve është i përbërë nga :

1. Edlir RUKA    Kryetar
2. Fatbardha ZHABJAKU  Anëtar
3. Ervin RALI   Anëtar

Komiteti i Auditimit

Për rritje të efektivitetit të sistemit të kontrollit dhe në përmbushje kërkesave rregullatore Këshilli 
Mbikëqyrës ka emëruar Komitetin e Auditimit të Brendshëm, në përputhje me kërkesat ligjore dhe 
rregullatore. 

Komiteti i Auditimit të Brendshëm mbështet Asamblenë e Përgjithshme dhe Këshillin Mbikëqyrës në 
përmbushjen e funksioneve të veta. Ai përbëhet nga kryetari dhe dy anëtarë, të zgjedhur për një 
periudhë 3-vjeçare, me të drejtë rizgjedhjeje. Kryetari dhe një nga anëtarët janë edhe anëtarë 
joekzekutivë të Këshillit Mbikëqyrës të shoqërisë. Në strukturën organizative të shoqërisë, Komiteti 
është një organ që i raporton Asamblesë së Përgjithshme dhe Këshillit Mbikëqyrës.

Per vitin 2016, nga ana e Komitetit të Auditimit të Brendshëm janë mbajtur 5 mbledhje. Fokusi 
kryesor ka qenë përmirësimi i funksionimit të vet Komitetit, duke miratuar një manual pune për 
përmirësimin dhe standardizimin e procedurave dhe dokumentave të punës.

Komiteti i Auditimit të Brendshëm ka ushtruar përgjegjesitë e veta për monitorimin e proceseve të 
raportimit financiar dhe vlerësimit të integritetit të pasqyrave financiare, mjaftueshmërinë dhe 
efektshmërinë e sistemit të kontrolleve të brendshme, monitorimin e veprimtarisë së njësisë së 
auditimit të brendshëm dhe sigurimin e pavarësisë së saj etj.

Gjithashtu, Komiteti në përmbushje të detyrave ligjore ka propozuar audituesin e jashtëm, Asamblesë 
së Përgjithshme dhe ka mbikëqyrur punën e audituesve të shoqërisë së auditimit ligjor të angazhuar 
për auditimin e pasqyrave financiare. 

Bordi i Drejtorëve

Struktura e pronësisë dhe struktura qeverisëse 

 

 

 

 

 
 

 

 

 
 

 

  
 

 

 

 
  

 

 
 

 

 
 

 

 

 

  

  
 

Në kuadër të përmirësimit të sistemit të administrimit të rrezikut në shoqëri është ngritur dhe funksionon 
rregullisht Komiteti i Riskut. Komiteti funksionon dhe përmbush detyrat e parashikuara në manualin e 
riskut, të miratuar nga Këshilli Mbikëqyrës i shoqërisë. Ky organizëm është komitet operacional që 
synon të përmirësojë cilësinë e administrimit të rrezikut në shoqëri. Komiteti ka në përbërje të tij 
5 anëtarë, të cilët janë:

• Zv/Drejtori Ekzekutiv Financiar
• Drejtori i Financës
• Drejtori i Marrjes në Sigurim 
• Aktuari
• Oficeri i Riskut.

Ky komitet është përgjegjës për bashkërendimin e aktiviteteve që çojnë në zbatimin e kuadrit të rrezikut 
në shoqëri dhe raportimin periodik në Këshillin Mbikëqyrës mbi çështjet e administrimit të rrezikut.

Gjatë vitit 2016 janë kryer 4 mbledhje të Komitetit të Riskut dhe janë miratuar politika për përmirësimin 
e sistemit të administrimit të rrezikut, Raporti i Vlerësimit të rreziqeve për vitin 2016, analizat 3-mujore 
mbi rreziqet, si dhe janë analizuar provat e rezistencës (stres test). Këto rezultate janë depozituar në 
AMF, sëbashku me raportin e vlerësimit të rreziqeve për vitin 2016.  

Gjatë vitit 2016 risi ishte kryerja e proçesit të vetëvlersimit të rrezikut, proçes i cili u drejtua nga ky 
Komitet në përputhje me kërkesat rregullatore. 

Komiteti i Riskut 

OBJEKTIVAT 2017

Produktet

Grupi i sigurimit të mjeteve 
motorike:

Sigurimi i mjetit motorik për 
përgjegjësinë ndaj palëve të treta 
(MTPL)
Sigurimi i mjetit me Karton Jeshil
Sigurimi Kufitar i mjetit motorik 
Sigurimi Kasko 

 

 

 

 

 
 

 

 

 
 

 

  
 

 

 

 
  

 

 
 

 

 
 

 

 

 

  

  
 

Objektivat e vitit 2017 janë përcaktuar mjaft ambicioze dhe shtrihen në dy aspektet kryesore të shoqërisë: 
aktivitetin e biznesit dhe konsolidimin e vet shoqërisë. Objektivat në lidhje me aktivitetin e biznesit për vitin 
2017 janë përcaktuar në strategjinë afatmesme të biznesit, 2016-2018 dhe ndjekin objektivat afatmesme.
 
Por gjatë 2017, shoqëria do të fokusohet më tepër në rritjen e eficiencës operacionale, shoqëruar me një 
strategji të optimizimit të kostove dhe rritje të moderuar të biznesit.

Për të mbështetur zhvillimin e biznesit dhe përmbushjen e objektivave të biznesit, shoqëria ka përcaktuar 
si objektiv të rëndësishëm për vitin 2017 konsolidimin e shoqërisë nëpërmjet konsolidimit strukturor dhe të 
sistemeve të saj. 

Në këtë kuadër, shoqëria synon të përmirësojë sistemin e administrimit të rrezikut; të përmirësojë sistemin 
e kontrolleve të brendshme dhe të rritë efektivitetin e kontrolleve; si dhe të përmirësojë teknologjinë e 
shërbimit dhe komunikimit me klientët.

Grupi i Sigurimeve të 
Pasurisë:

Sigurimi nga Zjarri dhe rreziqet 
shtesë 
Sigurimi nga Vjedhja

Grupi i Sigurimit të 
Shëndetit dhe 
Aksidenteve:

Sigurimi nga Zjarri dhe rreziqet 
shtesë 
Sigurimi nga Vjedhja

Grupi i Sigurimit të 
Garancive:

Sigurimi i Garancisë së Ofertës
Sigurimi i Garancisë së Kontratës

Grupi i Sigurimit të 
Përgjegjësive:

Sigurimi i Përgjegjësisë Civile për 
tregtuesit e naftës dhe gazit 
Sigurimi i Përgjegjësisë 
Profesionale
Sigurimi i Përgjegjësisë Publike
Sigurimi i Përgjegjësisë së 
Produktit
Sigurimi i Përgjegjësisë së 
Pasagjerëve

Grupi i Sigurimeve 
Inxhinierike:

Sigurimi i kontraktuesve nga të 
gjithë rreziqet në ndërtim (CAR) 
Sigurimi i kontraktuesve nga 
gjithë rreziqet në montim (EAR)
Sigurimi makinerive

Grupi i Sigurimeve të 
mjeteve monetare dhe 
bankës:

Sigurimi i Parave në Kasafortë 
Sigurimi i Parave në Udhëtim
Sigurimi i Përgjegjësisë së Bankierëve

Grupi i Sigurimit të 
mjeteve lundruese, 
fluturuese dhe mallit 
gjatë transportit:

Sigurimi i Mallit në Transport
Sigurimi i Mjeteve Fluturuese
Sigurimi i Mjeteve Lundruese

Tregues për vitin 2016

 

 

 

 

 
 

 

 

 
 

 

  
 

 

 

 
  

 

 
 

 

 
 

 

 

 

  

  
 

Të ardhurat nga primet e shkruara bruto për vitin 2016 kapën vlerën mbi 875 milionë lekë ose 16% më shumë 
se në vitin 2015, prej të cilave 689 milionë lekë janë gjeneruar nga sigurimi i detyrueshëm dhe 185 milionë lekë 
nga sigurimi vullnetar. Pra shoqëria vijon të jetë e fokusuar në shitjen e produkteve të sigurimit të detyrueshëm 
dhe pesha e këtij produkti në vite ka patur prirje në rritje me 16% krahasuar me vitin 2015. 

   
   Pesha e sigurimit të detyrueshëm dhe vullnetar në vite

74% 72%
77% 78% 79%

26% 28%
23% 22% 21%

Viti 2012 Viti 2013 Viti 2014 Viti 2015 Viti 2016

Sigurimi Detyrueshëm Sigurimi Vullnetar

Numri i kontratave të sigurimit, të lidhura për vitin 2016, arriti në 53,842 ose me një rritje prej 2.7% krahasuar 
me vitin 2015.
 
  Primet e shkruara bruto në vite (në milion lekë) dhe ndryshimi vjetor në %

Sigurimi Motorik

Primet e sigurimit motorik, gjatë vitit 2016 arritën rreth 756 milionë lekë ose 17.73% më shumë se viti 
2015. Në volumin e primeve që vijnë nga sigurimet motorike përfshihen sigurimi MTPL e brenshme; 
Sigurimi Kufitar; Sigurimi Kartonit Jeshil dhe sigurimi Kasko. Peshën specifike për vitin 2016 më të 
madhe brenda grupit të sigurimeve motorike e zë produkti i MTPL së brendshme me 82% ndaj totalit 
të grupit motorik. 

91%

81% 83% 85% 82%

8% 8% 7% 5% 3%
9% 11% 9% 9% 9%

Viti 2012 Viti 2013 Viti 2014 Viti 2015 Viti 2016

MTPL e brenshme Sigurimi Kufitar Sigurimi Kartonit Jeshil Kasko

Dëmet e paguara për sigurimin motorik, për vitin 2016 kapën vlerën prej 180 milionë lekë, ose 97% 
mbi totalin e dëmeve të paguara, dhe 71% më shumë se në vitin paraardhës.

Sigurimi detyrueshëm motorik përfshin sigurimin MTPL e brendshme,  sigurim Kufitar dhe atë të 
Kartonit Jeshil. Primet e shkruara bruto të ardhura nga sigurimi i detyrueshëm motorik për vitin 2016 
kapën vlerën 689 milionë lekë, ose 79% të totalit. Krahasuar me vitin 2015 primet e shkruara bruto të 
ardhura nga sigurimi i detyrueshëm u rritën me 100 milionë lekë, ose me 17%.

100%
92% 91% 93% 90%

0%
8% 9% 7% 6%

0% 0% 0% 0% 4%

Viti 2012 Viti 2013 Viti 2014 Viti 2015 Viti 2016

MTPL e brenshme Sigurimi Kufitar Sigurimi Kartonit Jeshil

Pesha e sigurimit të detyrueshëm motorik në vite

Sigurimet e detyrueshme Motorike

Produkti MTPL e brendshme, për të njëjtën periudhë, pati një rritje prej 13.75% të volumit të primeve 
të shkruara bruto. Primet e shkruara bruto për këtë produkt arritën vlerën prej 621 milionë lekë. 
Dëmet e paguara për sigurimin e MTPL e brendshme, për vitin 2016 kapën vlerën prej 128 milionë lekë, 
ose 130% më shumë se në vitin 2015. 
   
Produkti Sigurim Kufitar gjatë vitit 2016 pati një ulje prej 1% të volumit të primeve të shkruara bruto. 
Primet e shkruara bruto arritën shifrën prej 41 milionë lekë.  

Produkti Karton Jeshil, është një produkt që u hodh në treg nga shoqëria në shtator të vitit 2016, dhe 
për periudhën shtator-dhjetor 2016 arriti një volum të primeve të shkruara bruto prej 26 milionë lekë.

Sigurimet Vullnetare 

Sigurimet vullnetare përfshijnë sigurimin zjarri dhe forcat e natyrës dhe dëmtimet e tjera në pronë, 
sigurimin kasko, sigurimet e aksidenteve dhe shëndetit, sigurimin e garancive, si dhe sigurimet e 
përgjegjësive civile, marinë, aviacion dhe transport. Primet e shkruara bruto të ardhura nga sigurimi 
vullnetar për vitin 2016 kapën vlerën 185 milionë lekë, ose 21% të totalit. Krahasuar me vitin 2015 
primet e shkruara bruto të ardhura nga sigurimi vullnetar u rritën me 19 milionë lekë, ose me 11%. 
Peshën specifike për vitin 2016 më të madhe brenda grupit të sigurimeve vullnetare e zë produkti 
Kasko me 36% ndaj totalit të grupit. 

Pesha e sigurimit vullnetar në vite

& Transport

Dëmet e paguara për sigurimin vullnetar, për vitin 2016 kapën vlerën prej 6 milionë lekë, ose 3% mbi 
totalin e dëmeve të paguara, ose 3 herë më shumë se viti 2015.

Produkti Kasko, gjatë vitit 2016, pati një rritje prej 23% të volumit të primeve të shkruara bruto ose 
12.5 milionë lekë. Primet e shkruara bruto arritën shifrën prej 66 milionë lekë.

Në portofolin sigurimi nga zjarri dhe forcat e natyrës dhe dëmtimet e tjera në pronë, gjatë vitit 2016 
vihet re një ulje prej 5.44% të volumit të primeve të shkruara bruto të këtij portofoli, krahasuar me vitin 
2015, kjo shoqërohet dhe si një ulje e reflektuar dhe në treguesit e tregut për këtë produkt. Volumi i 
primeve të shkruara bruto për këtë portofol është 61 milionë lekë, ndërsa volumi i dëmeve të paguara 
është 5 milionë lekë ose 25 herë më shumë se viti 2015.

Të ardhurat nga sigurimet e aksidenteve dhe shëndetit, gjatë vitit 2016, patën gjithashtu një rënie me 
45.5% krahasuar me vitin 2015. Volumi i primeve të shkruara bruto për vitin 2016 arriti në rreth 
6 milionë lekë. Dëmet e paguara gjatë vitit 2016 për portofolin e aksidenteve dhe shëndetit, është 
535 mijë lekë ose 56.2% më e ulët se viti 2015.

Në portofolin e sigurimit të garancive, u arrit një volum primesh të shkruara bruto prej 16 milionë lekë 
ose 78% krahasuar me vitin 2015. 

Për sigurimet e përgjegjësive civile, marinë, aviacion dhe transport, kemi një rritje të volumit të primeve 
të shkruara bruto për vitin 2016, me 26% karahasuar me vitin 2015. Volumi i primeve të shkruara bruto 
për këto sigurime, për vitin 2016 është 34 milionë lekë. 

Pagesat e dëmeve gjatë vitit 2016 u rritën me 74% krahasuar me vitin 2016. Dëmet e paguara për 
vitin 2016, arritën në rreth 186 milionë lekë ose 79 milionë lekë më shumë, krahasuar me vitin 2015.
Numri i dëmeve të paguara për vitin 2016 është 1,078 ose 7.5% më shumë dëme të paguara, 
krahasuar me vitin 2015.

Dëmet e paguara në vite (në milion lekë)
dhe ndryshimi volumit të pagesave në %

Dëmet e paguara

Pjesa më e madhe e dëmeve të paguara i përket sigurimit motorik, me rreth 180 milionë lekë, 
apo 97% të totalit të dëmeve të paguara. 

Pesha e pagesës së dëmeve për sigurimin e detyrueshëm motorrik në vite

Pesha e pagesës së dëmeve për sigurimin e detyrueshëm dhe vullnetar në vite

Sigurimi motorik Sigurimi vullnetar

Bazuar dhe në rekomandimet e Autoritetit të Mbikqyrjes Financiare si më poshtë janë dhe treguesit për:

- Raporti i likuiditeti në datën 30.12.2016 ka qënë 2.24;
- Raporti mbi mjaftueshmërinë e kapitalit me 31.12.2016 ka qënë (67,033,603) lekë;
- Raporti mbi aktivet në mbulim të provigjioneve teknike ka qenë 55.71%.

Raport i Auditimit të Brendshëm

 

 

 

 

 
 

 

 

 
 

 

  
 

 

 

 
  

 

 
 

 

 
 

 

 

 

  

  
 

Auditimi i brendshëm në shoqërinë Ansig udhëhiqet nga standardet ndërkombëtare të auditimit të brendshëm, 
detyrim i përcaktuar në legjislacionin në fuqi. Funksioni i auditimit të brendshëm përmbushet nëpërmjet 
veprimtarisë së Komitetit të Auditimit të Brendshëm dhe njësisë së auditimit të brendshëm. Për të siguruar 
përputhjen e plotë me këto standarde të dyja njësitë po punojnë që të përmirësojnë kuadrin e brendshëm që 
drejton veprimtarinë, të forcojnë kapacitetet e auditimit dhe të rritin efektivitetin e komunikimit të çështjeve që 
lidhen me kontrollet e brendshme. 

Veprimtaria e Auditimit të Brendshëm në shoqërinë Ansig, është zhvilluar duke u bazuar në : 

a) Ligji Nr. 52, datë 22.05.2014 “Për Veprimtarinë e Sigurimit dhe Risigurimit”.
b) Rregullore e Autoritetit të Mbikëqyrjes Financiare (AMF) Nr. 135, datë 31.10.2014 “Për procedurat 
 dhe parimet minimale në lidhje me sistemin e kontrollit të brendshëm dhe aspekte të tjera të sistemit 
 të informimit të  shoqërisë së sigurimit”.
c) Rregullore e (AMF) Nr. 153, datë 23.12.2014 “Për veprimtarinë e njësisë së auditimit të Brendëshëm 
 dhe Komitetit të Auditimit në shoqërinë e sigurimit”.
d) Rregulloren e AMF Nr.18, datë 28.04.2015 “Për rregullat e organizimit të sistemit të administrimit të 
 rrezikut në shoqërinë e sigurimit”. 
e) Manuali i punës së Auditimit të Brendshëm miratuar nga Këshilli Mbikëqyrës i shoqërisë Ansig sh.a.
f) Rregullore e brendshme Nr. 8, datë 21.12.2012 “Për organizimin dhe funksionimin e shoqërisë 
 “ANSIG” sh.a.

Auditimi i brendshëm, është kryer nga një auditues i përcaktuar dhe i miratuar nga Këshilli Mbikëqyrës i 
Shoqërisë, në përputhje me madhësinë dhe specifikat e aktivitetit të shoqërisë. 

Audituesi ka një përvojë 27-vjeçare në fushën e ekspertizës financiare të sigurimeve, është i trajnuar dhe pajisur 
me Çertifikatën e Auditimit të Brendshëm lëshuar nga Ministria e Financave.

Buxheti i vënë në dispozicion të veprimtarisë së auditimit të brendshëm vlerësohet i mjaftueshëm për 
kompleksitetin e detyrave që kryen kjo njësi.

Veprimtaria e auditit të brendshëm, është e planifikuar dhe orientuar sipas fushave me bazë rreziku.

Ajo ka synuar në kontrollin mbi administrimin e duhur të burimeve financiare dhe njerëzore të shoqërisë, duke 
ndjekur me rigorozitet vlerat e rezervat monetare si dhe duke u kujdesur që të qëndrojnë në limitet e kërkuara.

Veprimtaria e auditit, ka synuar në mirëfunksionimin e sistemit të informacionit, raportimit dhe në saktësinë e të 
dhënave si dhe ka mbajtur në monitorim funksionimin e degëve të shoqërisë dhe saktësinë e raportimeve 
periodike të tyre. 

Rekomandimet e pranuara nga Drejtuesit e shoqërisë janë në masën 100% të rekomandimeve gjithsej të dhëna 
nga auditimi, po ashtu niveli i zbatimit të rekomandimeve është 100% e rekomandimeve që duheshin zbatuar 
gjatë periudhës vjetore, në raportin që përputhen angazhimet e kryera të auditimit, përkundrejt angazhimeve 
gjithsej të planifikuara. 

Gjatë vitit 2016 veprimtaria e auditimit të brendshëm nuk është ndeshur me ndonjë kufizim në aksesin në 
informacion, ambiente dhe burime njerëzore të shoqërisë; gjetjet dhe rekomandimet janë pranuar të gjitha; 
si dhe çështjet që lidhen me auditimin e brendshëm janë raportuar pa kufizim në Këshillin Mbikëqyrës dhe në 
Asamblenë e Përgjithshme. Pra, veprimtaria e auditimit të brendshëm ka funksionuar si një veprimtari e pavarur. 

Administrimi i rrezikut është një komponent i rëndësishëm për qeverisjen e shoqërisë së sigurimeve "Ansig". 
Gjatë vitit 2016 shoqëria ka vijuar me marrjen e masave për të plotësuar kuadrin e adminstrimit të rrezikut 
dhe konsoliduar funksionet ekzistuese, në përputhje me kërkesat rregullatore.

Sistemi i administrimit të rrezikut është synuar të ndërtohet në përshtatje me madhësinë e shoqërisë, 
kompleksitetin e veprimtarisë së biznesit, si dhe mjedisin e jashtëm ku vepron shoqëria. Në këtë aspekt 
objektivi ishte ndërtimi i funksioneve të administrimit të rrezikut që të jenë efektive nga pikëpamja e kostove 
dhe që të mundësojnë komunikimin e menjëhershëm në nivelet më të larta të drejtimit. Gjithashtu, ky sistem 
është ndërtuar që të sigurojë një proces administrimi të integruar nga pikëpamja e roleve dhe strukturave 
dhe që është në harmoni me strategjinë e biznesit.

Administrimi i rrezikut

Procesi dhe struktura e sistemit të administrimit të rrezikut 

Parimet e sistemit të administrimit të rrezikut në shoqërinë Ansig përcaktohen në dokumentat e 
mëposhtëm, të miratuar në vitin 2016:

 Kuadri i Administrimit të Rrezikut;
 Strategjia e Investimeve dhe Administrimit të Aktiveve;
 Politika e Administrimit të Rrezikut Valutor;
 Politika e Administrimit të Rrezikut të Likuiditetit;
 Politika e Administrimit të Depozitave Bankare;
 Manuali i Risigurimit.

Tërësia e dokumentave të cituar më sipër përcaktojnë politikat dhe rregullat për identifikimin dhe 
administrimin e rrezikut, si dhe veprimet për t'u ndërmarrë në rast ngjarjesh ekstreme. Në këtë mënyrë 
sigurohet harmonia e administrimit të rrezikut me strategjinë e investimeve dhe administrimit të aktiveve. 
Në këtë mënyë proceset dhe struktura e sistemit të administrimit të rrezikut krijojnë një mjedis që mbështet 
zhvillimin e kulturës së administrimit të rrezikut në harmoni me strategjinë  e shoqërisë.

Strategjia e administrimit të rrezikut përcaktohet nga lart - poshtë. Kështu, për shoqërinë Ansig sh.a. 
rreziku përcaktohet në bazë të vendimeve strategjike, si dhe i orienton këto vendime. Rreziku në shoqëri 
konsiderohet si i qenësishëm që buron nga vetë natyra e biznesit në të cilin është e angazhuar shoqëria, 
por që shkakton edhe pasiguri për shoqërinë. Ndërsa, procesi i administrimit ndërtohet nga poshtë-lart, 
duke përçuar kulturën e administrimit të rrezikut deri tek njësitë më të vogla operacionale, të cilat 
konsiderohen si "pronarë të rrezikut".

Kështu, struktura e adminsitrimit të rrezikut është ndërtuar sipas konceptit të tre linjave të mbrojtjes. 
Aktualisht, Ansig drejtohet nga një strukturë qeverisëse me dy nivele: Këshilli Mbikëqyrës me 5 anëtarë, 
të cilët janë të gjithë të jashtëm, pra të pavarur, dhe Bordi i Drejtorëve, i cili përbëhet nga Drejtori i 
Përgjithshëm dhe dy nëndrejtorët. Secila nga hallkat e shoqërisë ka të përcaktuar qartë rolin e saj në 
administrimin e rrezikut. 

Struktura Qeverisëse 

Linja e parë e mbrojtjes: Këtu janë njësitë e biznesit, sipas fushave të përgjegjësive që ato kanë. 
Ato përbëjnë linjën e parë të vendimmarrësve në nivel operacional dhe janë përgjegjës për vendimet 
që marrin dhe proceset që ata operojnë, në përputhje me politikat dhe procedurat e shoqërisë.

Linja e dytë e mbrojtjes: Këtu janë funksionet mbikëqyrëse/vlerësuese e këshilluese, siç është 
Komiteti i Administrimit të Rrezikut dhe komitetet e tjera, pra në thelb janë funksionet e kontrollit; 
administrimi i rrezikut, pajtueshmëria dhe aktuaristika. Këto funksione japin këshillime për linjën e parë, 
e cila është përgjegjëse për vendimet operacionale. Linja e dytë monitoron grupin e rreziqeve, por 
nuk janë përgjegjës për administrimin e rreziqeve individuale; ata këshillojnë për metodologjitë më të 
përshtatshme për zbutjen ose administrimin e këtyre rreziqeve ose asistojnë në vlerësimin sasior, 
agregimin, raportimin dhe përshkallëzimin e rreziqeve.

Linja e tretë e mbrojtjes: Këtu përfshihen shërbimet e sigurisë e të këshillimit, konkretisht funksioni i 
auditit të brendshëm, me njësinë e auditimit të brendshëm që kryen shqyrtime të pavaruara dhe 
raporton në Këshillin Mbikëqyrës. Linja e tretë e mbrojtjes nuk ka përgjegjësi për administrimin e 
rreziqeve apo përgjegjësi për vendimarrjen operacionale. Qëllimi është vlerësimi i pavarur dhe objektiv 
i procesit të biznesit për të dhënë siguri të arsyeshme mbi procesin e administrimit të rreziqeve ose 
rekomandime sipas rastit se si mund të përmirësohen proceset e administrimit të rrezikut. Kjo linjë 
përforcohet me shërbimet e auditimit të jashtëm të pavarur.

Taksonomia e rrezikut të Ansig përbëhet nga klasat e rrezikut:

- Rreziku i sigurimit
- Rreziku i kreditit
- Rreziku i tregut
- Rreziku operacional
- Rreziku i likuiditetit
- Rreziku rregullator
- Rreziku strategjik

Rreziku i sigurimit: Kryesisht ky rrezik ndahet në dy elementë: 
1. Rreziku i dizenjimit të produktit dhe vendosjes së çmimit, i cili lind nga ekspozimi ndaj humbjes 
financiare ku kostot dhe përgjegjësitë e marra përsipër në lidhje me një linjë produkti e tejkalojnë 
pritshmërinë në vendosjen e çmimit të linjës së produktit; dhe 
2. Rreziku i marrjes në sigurim dhe i përgjegjësive, që është ekspozimi ndaj humbjes financiare që 
rezulton nga përzgjedhja dhe miratimi i rreziqeve që do të sigurohen.

Rreziku i kreditit: Lind nga paaftësia ose mungesa e vullnetit të palës tjetër për të përmbushur plotësisht 
detyrimet e saj kontraktuale. Ekspozimi ndaj këtij rreziku vjen nga transaksionet financiare me një palë 
tjetër që mund të jetë emetues, debitor, huadhënës, ndërmjetësi, i siguruar, risigurues, etj.

Rreziku i tregut: Lind nga ndryshimet në normat ose çmimet e tregut. Ekspozimi ndaj këtij rreziku mund 
të lindë nga aktivitetet e tregtimit dhe marrjes së pozicioneve në tregje si norma e interesit, këmbimi i 
monedhës së huaj, pasurive të paluajtshme, etj.

Rreziku operacional: Lind nga problemet në performancën e funksioneve ose proceseve të biznesit. 
Ekspozimi ndaj këtij rreziku mund të lindë nga mangësitë ose defektet në kontrollet e brendshme ose 
proceset, defektet në teknologji, gabimet njerëzore ose pandershmëria dhe katastrofat natyrale. 
Këtu do të vlerësohet dhe rreziku i metodave aktuariale të përdorura.

Rreziku strategjik: Lind nga paaftësia për të zbatuar planet e duhura të biznesit, strategjitë, vendimmarrjet, 
shpërndarjen e burimeve si dhe paaftësia për t’u përshtatur me ndryshimet në mjedisin e biznesit.

Rreziku i likuiditetit: Krijohet nga mungesa ose pamjaftueshmëria e mjeteve monetare për shlyerjen e 
detyrimeve që u vjen afati i shlyerjes. Rreziku i likuiditetit lind nga paaftësia e shoqërisë për të blerë ose 
për të pasur fondet e nevojshme, nëpërmjet rritjes së detyrimeve ose konvertimit të aseteve, për të 
përmbushur detyrimet e saj në bilanc ose jashtë bilancit kur vjen koha e pagesës së tyre, pa shkaktuar 
humbje të papranueshme.

Taksonomia e rrezikut

Kuadri i raportimit 

Gjatë vitit 2016 shoqëria është fokusuar në drejtim të përmirësimit të sistemit të raportimit në mënyrë 
që të bëjë të mundur përfshirjen e të gjitha hallkave të biznesit. Ky objektiv është realizuar me 
funksionimin e komiteteve, si dhe me miratimin e politikave të vecanta për administrimin e rrezikut. 
Raportimet kryhen për qëllimet e mëposhtme:

 Raportim periodik si pjesë e raportimit të përmbushjes së funksionit/detyrës dhe rishikimit të 
performancës në një nivel më të lartë hierarkik;
 Raportim i vijueshëm si pjesë e rishikimit të kryerjes së aktiviteteve/operacioneve në shoqëri 
për t’u siguruar se nuk ka ndërprerje apo pengesa në përmbushjen e tyre;
 Raportim me kërkesë nga eprori i nivelit më të lartë hierarkik;
 Raportim në kushte urgjence në raste ndodhjesh të incidenteve apo të administrimit të një 
situate krize;
 Raportim rregullator sipas kërkesave që ka autoriteti rregullator për raportime të kuadrit të 
administrimit të rrezikut.

Raportimi i rrezikut ka si synim marrjen e vendimeve të duhura për t’u siguruar se rreziqet 
administrohen, për të mësuar nga gabimet e së kaluarës dhe për të përmirësuar në vijimësi kuadrin 
e rrezikut. Raportimi dhe shqyrtimi i rrezikut bëhet sipas elementëve të dhënë në tabelën në vijim.

Metodologjia e përdorur për vlerësimin e rreziqeve dhe klasifikimin e tyre ka në thelb vlerësimin e 
frekuencës dhe ashpërsisë/impaktit të rrezikut. Në rastin e rreziqeve me frekuencë të ulët dhe 
ashpërsi/impakt të ulët, apo frekuencë të ulët dhe ashpërsi/impakt të lartë, administrimi bazohet tek 
proceset dhe kontrollet e ndërtuara, e që zbatohen në veprimtarinë e përditshme, sipas manualeve 
dhe politikave të miratuara. Rreziqet që kanë frekuencë të lartë dhe ashpërsi/impakt të lartë marrin 
vëmendje të veçantë dhe për to vendosen kontrolle më të rrepta apo të specializuara, ku theksi 
vendoset tek marrja në sigurim. 

Fokusi ndaj klientit

 

 

 

 

 
 

 

 

 
 

 

  
 

 

 

 
  

 

 
 

 

 
 

 

 

 

  

  
 

Ansig ofron të gjithë gamën e produkteve të Jo-Jetës në treg. Shoqëria është e orientuar tek shërbimi ndaj 
klientit dhe përmbushjen e nevojave të tij me sa më pak kosto për të, duke krijuar një ambient profesional 
shërbimi dhe marrëdhënie besimi me klientët.

Gama e produkteve që ofron Ansig mbulon nevojat për sigurim të klientëve, si dhe është e dizenjuar sipas 
nevojave të tyre. Këto produkte klientëve u ofrohen nga profesionistë me përvojë në këtë fushë, duke 
synuar në vazhdimësi risi teknologjike për të ulur sa më shumë kostot dhe procedurat operacionale në 
raport me klientët ekzistues dhe ata potencialë. 

Trajtimi i ankesave të konsumatorëve

Shoqëria e Sigurimeve Ansig në kuadër të mbrojtjes së konsumatorit informon se pranë saj 
funksionon njësia për trajtimin e ankesave të të siguruarve dhe mbrojtjen e konsumatorëve.
Kjo strukturë trajton çështjen e ankimuar në mënyrë të paanshme, me profesionalizëm dhe brenda afateve 
të gjitha ankesat që i paraqiten, si dhe në përputhje me legjislacionin në fuqi.
Çdo klient ka mundësi të marrë informacionin e duhur për procedurën e ankimimit pranë njësisë për 
trajtimin e ankesave të të siguruarve dhe mbrojtjen e konsumatorëve, duke u drejtuar pranë Zyrave 
Qendrore të Ansig.

Gjithashtu faqja e web e shoqërisë: www.ansig.al, përmban një seksionin që i dedikohet mbrojtjes së 
konsumatorit. Në këtë seksion çdo klient mund të verifikojë policën e sigurimit, si dhe të kontaktojë me 
shoqërinë duke dërguar një mesazh në adresën e dedikuar: konsumatori@ansig.al. Po nga faqja e web 
klienti mund të marrë  informacionin paraprak mbi dokumentacionin që nevojitet për të hapur një praktikë 
dëmi, të informohet mbi zgjidhjen e mosmarrëveshjeve apo trajtimin e ankesave, të ndjekë satusin e dëmit, 
si dhe të shohë lidhje të tjera dhe informacione të dobishme. 
  
Gjatë vitit 2016, të gjitha ankesat e depozituara pranë shoqërisë janë trajtuar në njësinë përkatëse dhe për 
to është informuar çdo ankimues. Këto ankimime, që kanë patur lidhje me rivlerësimin e vlerës së dëmit të 
llogaritur, janë shqyrtuar sipas rregullores së shoqërisë mbi trajtimin e ankesave, si dhe AMF. Të gjitha rastet 
e ankesave janë zgjidhur duke arritur dakordësinë ndërmjet palëve.

Struktura Organizative e Shoqërisë

siguro qetësinë tënde

ZYRAT QENDRORE
Rruga Donika Kastrioti - Villa 9/1, Tirane - ALBANIA 
Nipt: L21319037M
Phone: +355 42 263 490  Fax: +355 42 263 486
Email: info@ansig.al  Web: www.ansig.al

